
ការឆ្លើយសំនួររបស់អ្នកអំពីវ៉ាក់សាំងជំងឺ COVID-19

តើវ៉ាក់សាំងជំងឺ COVID-19 មានសុវត្ថិភាពដែរឬទេ? វាត្រូវបានផលិតចេញមកលឿនពេកហើយ។

បាទ/ចាស៎។ សហរដ្ឋអាមេរិកធ្វើឲ្យប្រាកដថាវ៉ាក់សាំងទាំងអស់មានសុវត្ថិភាពតាមដែលខ្លួនអាចធ្វើបាន។ អ្នក
វិទ្យាសាស្ត្របានផលិតវ៉ាក់សាំងជំងឺ COVID-19 យ៉ាងឆាប់រហ័ស ប៉ុន្ដែក៏នៅតែអនុវត្តតាមជំហានសុវត្ថិភាពដែល
ការផលិតវ៉ាក់សាំងផ្សេងៗទៀតអនុវត្តតាម។ មនុស្សរាប់លាននាក់មកពីជាតិសាសន៍ និងជនជាតិជាច្រើនបានទទួលការចាក់

វ៉ាក់សាំងរួចរាល់។ 

តើវ៉ាក់សាំងជំងឺ COVID-19 អាចប្រឆាំងនឹងប្រភេទវ៉ារ្យ៉ង់បានដែរឬទេ?

បាទ/ចាស៎។ ពេលដែលវីរុសប្រែប្រួល ពួកវាត្រូវបានហៅថាវ៉ារ្យ៉ង់។ ការសិក្សាបានណែនាំថាវ៉ាក់សាំងជំងឺ COVID-19 
ផ្ដល់ការការពារពីប្រភេទវ៉ារ្យ៉ង់បច្ចុប្បន្ននេះ។ ទោះបីជាបុគ្គលដែលចាក់វ៉ាក់សាំងរួចបានឆ្លងជំងឺ COVID-19 

ក៏ដោយ ពួកគេនឹងមិនធ្លាក់ខ្លួនឈឺធ្ងន់ធ្ងរដូចជាអ្នកមិនបានចាក់វ៉ាក់សាំងនោះទេ។  

តើវ៉ាក់សាំងជំងឺ COVID-19 អាចធ្វើឲ្យខ្ញុំមានជំងឺ COVID-19 ដែរឬទេ?

ទេ។ វ៉ាក់សាំងជំងឺ COVID-19 មិនមានផ្ទុកវីរុសដែលរស់នោះទេ។ វ៉ាក់សាំងជំងឺ COVID-19 មានប្រសិទ្ធភាពដោយ
ហ្វឹកហាត់ប្រព័ន្ធភាពស៊ាំរបស់អ្នកពីវិធីប្រឆាំងនឹងវីរុសដែលបង្កជាជំងឺ COVID-19។ ពេលខ្លះវាអាចបង្ករោគសញ្ញា
ដូចជាក្ដៅខ្លួន។ រោគសញ្ញាទាំងនេះគឺធម្មតាទេ។ វាគ្រាន់តែជាសញ្ញាបង្ហាញថារាងកាយរបស់អ្នកកំពុងបង្កើត

ការពារប្រឆាំងនឹងវីរុសនោះ។ 

តើវាមានសុវត្ថិភាពឬទេក្នុងការចាក់វ៉ាក់សាំងប្រសិនបើខ្ញុំចង់មានកូននៅថ្ងៃក្រោយ?

បាទ/ចាស៎។ Centers for Disease Control and Prevention (CDC, មជ្ឈមណ្ឌលត្រួតពិនិត្យនិង
បង្ការជំងឺ) ណែនាំឲ្យចាក់វ៉ាក់សាំងជំងឺ COVID-19 ប្រសិនបើអ្នកកំពុងព្យាយាមមានគភ៌ឥឡូវ ឬនៅពេលអនាគត។ វា
មិនមានភស្តុតាងណាបញ្ជាក់ថាវ៉ាក់សាំងណាមួយអាចធ្វើឲ្យមានផលប៉ះពាល់ដល់ការមានកូនទៅដល់ស្ត្រី ឬបុរសនោះ

ទេ។ នេះរួមបញ្ចូលទាំងវ៉ាក់សាំងជំងឺ COVID-19 ផងដែរ។

តើស្ត្រីដែលមានគភ៌ ឬកំពុងបំបៅកូនអាចទទួលការចាក់វ៉ាក់សាំងដែរឬទេ?

បាទ/ចាស៎។ CDC និង American College of Obstetricians and Gynecologists  (មហាវិទ្យាល័យ
សម្ភពនិងរោគស្ដ្រី) ណែនាំវ៉ាក់សាំងជំងឺ COVID-19 សម្រាប់អ្នកដែលមានគភ៌ ឬកំពុងបំបៅកូនទាំងអស់។ ការឆ្លង
ជំងឺ COVID-19 ពេលកំពុងមានគភ៌ បង្កើនហានីភ័យខ្ពស់ក្នុងការឆ្លងជំងឺធ្ងន់ធ្ងរ និងកំណើតគភ៌មិនគ្រប់ខែ។ 
អត្ថប្រយោជន៍ក្នុងការចាក់វ៉ាក់សាំងជំងឺ COVID-19 ក្នុងអំឡុងពេលមានគភ៌មានច្រើនជាងហានិភ័យណាមួយដែលអាច
កើតមាន។ ប្រសិនបើអ្នកមានសំនួរ  

Massachusetts Department of Public Health


